
Lumaban inggana magibusan
ti rehimen nga Arroyo

iti uneg ti aso-aso, bulok, ken mananglipit a

panagturay ni Gloria Arroyo, nakaro ti panagka-
likagum ti umili a Pilipino a magibusanen ti panagtu-
ray na ken pagbayaden isuna iti nakaad-adun a nada-
dagsen a basol na iti umili.

No ni Arroyo laeng ti masurot, saan a manamnama
ti umili a boluntaryo ken awan ti gulo nga aggibus ti
panagturay na. Bayat nga umas-asideg ti patingga ti
termino na inton Hunyo 2010, ad-adda pay a paspas-
pasan ni Arroyo dagiti maniobra tapno makapagtultu-
loy pay iti poder. Lallalo a lumawlawag ti panagkasa-
pulan para kadagiti mapangngeddeng a panagtignay ti
umili tapno maikkat isuna iti pagtugtugawan na. Kas
ti bagyo ti umuna a kwarter ti 1970 ken EDSA 1986
ken 2001, nakapangta manen ita ti maysa a nabileg a
bagyo ti umili a determinado a gibusan ti kagurgura a
rehimen nga US-Arroyo.

Ania man pay ti wagas tapno ma-
pagpaut ti turay ni Arroyo, maysa a ba-
nag ti nalawag: Magibusan laeng ti .
mersenaryo, bulok, ulbod, ken naul- "™ k.
pit a panagturay ni Arroyo babaen iti M J8
panangagaw mismo ti umili iti bileg f
ken panangpuersa kenni Arroyo a lep- &
pasenen ti panagturay na.

Saan a maakseptar ti umili ti plano
ni Arroyo nga agtalinaed iti poder. Saan

Kalpasan ti dandani 10 tawenen a panagrigrigat

da maakseptar nga agtultuloy ti sagsa- .?L,;,
B oK

gabaen da a nakaro a panagrigrigat &% Fa g

ken pannakaidadanes iti uneg ti bu- * w-—-:-“fﬁ-#"

lok, agum, ken naulpit a rehimen na.

Iti kasta, rumbeng nga agkaykaysa, agtignay, ken
lumaban ti umili. Rumbeng nga urnongen daytoy a
pungtot iti maysa a nabileg a bagyo tapno gibusan ti
panagturay ni Arroyo. Rumbeng nga ad-adda a pala-
waen ken pairtengen ti panangriing, panangorganisa,
ken panangmobilisa iti umili tapno labanan dagiti
amin a panangparparigat kadakuada ti rehimen nga
US-Arroyo.

Rumbeng nga ipakita iti umili a ti panagrigrigat
da ket direkta a bunga dagiti maka-ganggannaet ken
kontra-umili a patakaran ken addang ti agturturay a
rehimen, maibilang ti patakaran nga ilansa ti sueldo
iti nababa a tukad, ti panangbaybay-a kadagiti serbi-
syo a pangkagimongan tapno mailatang ti dakkel a
paset ti badyet iti pangbayad ti utang, ti patakaran a

panangiyeksport kadagiti mang-
mangged imbes nga agpartuat ti
panggedan iti pagilian, ken ti pa-
nanglapped iti pudno a reporma iti
daga.

Rumbeng a saan a mabannog
nga ibutaktak amin a kaso ti pa-
nagtakaw ken panagsamsam ni Ar-
royo nga iti kabuklan ket dumano-
nen iti saan a nababbaba ngem
P7.3 bilyon. Singiren ni Arroyo iti
dandani nasuroken a sangaribu a
kaso ti ekstrahudisyal a panangpa-
tay kadagiti lumablaban nga akti-
bista ken kritiko, ken adu pay a ka-
so ti pangmilitar a kinaulpit a
nangbiktiman iti milyon nga umili
iti panggep a butngen ken paguli-
meken ti umili a lumablaban. Ibu-
taktak ti nalabes a kinaaso-aso ken
panagtamed ti rehimen nga Arroyo
iti interes ken diktar ti imperyalis-
ta nga amo, ken ti plano nga ikkan
ti naan-anay a wayawaya pay a ma-
kibiang ti imperyalismo nga US ka-
dagiti internal nga usapin iti Pilipi-
nas ken samsamen dagiti ganggan-
naet ti kinabaknang ken ekonomya
ti pagilian.

Kadagiti umay a bulan inggana
iti krusyal a sumaruno a tawen,
rumbeng a pairtengen dagiti rebo-
lusyonaryo ken progresibo a puersa

kritikal iti aramid ni Arroyo.

Arroyo, kangrunaan a saan a mapagtalkan nga opisyal

INABAK ni Gloria Arroyo amin a nangangato nga opisyal iti kaudi-
an a surbey ti Pulse Asia kas kangrunaan a saan a mapagtalkan nga
opisyal. Iti amin nga erya ken grupo a nasurbey, nakaala isuna ti
42-67 puntos. Iti kapada a surbey, 45% ti Pilipino ti naan-anay a

Segun met iti surbey ti Social Weather Stations idi umuna a
kwarter ti tawen, 43% dagiti Pilipino a botante ti saan a mamati a
bumaba iti puesto ni Arroyo inton 2010.
ikompara iti 39% a resulta iti surbey na idi napalabas a tawen.

Nangatngato daytoy no

ti todo-todo a panangikagumaan a
riingen, organisaen, ken patigna-
yen ti kalawaan nga intar ti umili a
Pilipino tapno labanan ti “cha-cha”
ken amin a dadduma pay a plano ni
Arroyo tapno paatiddogen ti turay
na. Nakasanggir amin daytoy iti
nabileg a pigsa a maurnong ken
maibukbok ti umili iti nadumaduma
a wagas ti panaglaban.
Pagil-ayaben ti apuy ti protesta
ken panaglaban. Iwaras daytoy iti
intero a pagilian tapno makaibi-
ngay ti kadakkelan a bilang ti um-
ili iti daytoy nga historikal a pa-
naglaban. Iti kamaudianan, ti kala-
wa ken kadakkel dagiti demonstra-
syon iti kalsada ken naregta a pan-
agabante ti armado a rebolusyon ti

ken rekomendasyon para iti idudur-as
ti dyaryo tayo. Ipatulod dagitoy
babaen ti email iti:

angbayan@yahoo.com

Linaon

Editoryal
Dagiti a maniobra idiay Con-ass
Con-ass, nadagsen a nasupyat
Rumigrigat nga ekonomya
Kumarkaro a kinaawan panggedan
Sosyalismo ti alternatibo iti kapitalismo
Naimballigan nga opensiba ti NPA
2 upisyal ng militar, napapatay;
8 armas nasamsam
Dagiti taktikal nga opensiba ti MILF
Ubaw dagiti balligi ti
AFP idiay Negros
Panangraut ti pasista nga estado
Lider-mannalon, pinaslang
MMDA, pinaay ti sangsangkamaysa a
panagtignay
Masaker idiay Peru
Damdamag

NOoO uUpHhWR

[+-]

10

11
12
13

Ti Ang Bayan ket ipabpablaak dua a beses tunggal bulan
ti Komite Sentral ti Partido Komunista ti Pilipinas

tulbek iti balligi ti panaglaban. Iti
sango ti todo a pananglipit ti rehi-
men nga Arroyo laban kadagiti tig-
nay-protesta aglalo iti madepde-
pensaan a sentro ti turay, masapul
ti panagtignay ti minilmilyon iti
nadumaduma a probinsya ken syu-
dad iti intero a pagilian, agingga a
saanen a malappedan dagiti pasis-
ta a puersa uray ti pannakairussuat
ti baro a panagbaringkuas iti na-
syonal a sentro.

Nasaknap ken naregta a patig-
nayen dagiti mangmangged ken
mannalon, dagiti marigrigat ken
awanan panggedan, dagiti titser
ken empleyado, dagiti kabataan,
estudyante, ken dadduma pay a
sektor ti umili laban iti “cha-cha,”
kagiddan ti panaglaban para kada-
giti politikal ken sosyo-ekonomiko
nga interes ken karbengan da. Isil-
po dagiti sektoral a pannakidang-
adang da iti pannakidangadang
tapno magibusanen ti rehimen a
mangparparigat kadakuada. Kagid-
dan ti pannakidangadang tapno gi-
busan ti rehimen nga US-Arroyo,
masapul a pairtengen ti panagla-
ban ti umili tapno gibusan ti siste-
ma a napnuan ti krisis, kinabulok,
kinarigat, ken pananglipit.

Paborable unay ti agdama a
kasasaad para iti panangiyabante
ti demokratiko a rebolusyon ti um-
ili ken panangpairteng kadagiti
taktikal nga opensiba iti intero a
pagilian. Gundawayan ti panagir-
teng ti politikal ken sosyo-ekono-

miko a krisis iti uneg ti agturturay a sistema ken go-
byerno tapno ad-adda a mapalawa ken mapairteng ti
gubat ti umili. Ipuesto ti armado a rebolusyonaryo a
tignayan iti sanguanan ti nalawa nga intar ti umili a
lumablaban. Itag-ay ti nalabaga a bandera ti armado
a rebolusyon iti tengnga ti krisis iti pagbiagan a
mangdaydayyegq iti sistema a mala-kolonyal ken ma-
la-pyudal ken iti krisis ti politikal a panagturay iti
pagilian a manggulgulo ita iti intar dagiti reaksyona-
ryo a dasig.

Iplano iti tukad-rehiyon ken larangan ti panangi-
yabante ti kampanya para iti panangpairteng kadagiti

dua ti 2009 inggana intero a tawen 2010. Ikkan-dal-
an ti inisyatiba, kinatured, ken buelo dagiti amin a la-
rangan a gerilya ken platun a gerilya tapno makaiwa-
yat kadagiti taktikal nga opensiba sequn iti kabaelan
ken sigurado a balligi.

Ti panaglaban tapno gibusan ti rehimen nga US-
Arroyo ket sigurado nga umirteng pay kadagiti umay a
bulan ken sumaruno a tawen. Rumbeng a mulat nga
usaren dagiti rebolusyonaryo a puersa ti amin a gun-
daway ita tapno ad-adda ken naparpardas a makaur-
nong ti organisado ken armado a pigsa tapno mainga-
to ti tukad agpada dagiti pannakidangadang a masa

taktikal nga opensiba ti NPA manipud maikadua a gu-

ken pannakigubat a gerilya. [AB

Con-ass, mapappapartak

papartak ti panangiruar ti Korte Suprema ti desisyon pabor iti con-

Nadumaduman a maniobra ti padpadasen ti Malacaifiang tapno ma-

ass, maawanen ti ania man a “ligal” a lapped ditoy ken mairussu-
aten daytoy iti kadarasan a panawen.

Kas ti namnamaen, ti bogus a
petisyon ni Oliver Lozano nga inda-
tag na sumagmamano nga oras la-
eng apaman a maipasa ti resolu-
syon para iti con-ass iti Nababa a
Kapulongan, ket dagus nga imba-
sura ti korte gapu ta “palalo daytoy
nga adelantado.” Daytoy ket gapu
ta resolusyon pay laeng ken &
saan pay a maipatpa- ¢y \

)

nga House Bill 1109 para iti

sito ti partisipasyon ti Senado.

Ti sumaruno a taktika da Arroyo
ket ti insigida a panangirussuaten
iti con-ass iti panaglukat manen ti
Konggreso iti State of the Nation
Address ni Gloria Arroyo inton Hul-
yo 27. Plano a gundawayan ti kam-
po ni Arroyo ti oportunidad a ma-
kakuyog dagiti konggresista dagiti
senador iti maysa a panaguum-
mong ta bareng no adda pay mag-
uyod a senador a tumipon iti con-
ass ket mapilitanen ti korte a desi-
syonanen daytoy gapu ta maipat-
patungpalen. Kuna dagiti dadaulo
ti con-ass, nalabit a saan a dano-
nen ti dua a bulan ket paboranen ti
Korte Suprema daytoy. Dagiti met
senador nga agpapada a kontra iti

con-ass no sadino ket saan a reki-

con-ass ket nagkuna a pumanaw da
manipud iti bulwagan no maituloy
ti pannakairussuat ti con-ass.
Kabayatan na, gapu ta agkura-
ngen ti panawen tapno masigurado
ti nasapa a panagbaw-ing ti porma
ti gobyerno agturong iti parlamen-
taryo, ikaskasa laengen nga um-
una ita ni Arroyo ti panangala

s > W gti puesto kas representatib ti mai-
tungpal ti naikamakam s”%&\“ﬂ'

kadua a distrito ti Pampanga. Isig-
sigurado na met a mayorya dagiti
maipuesto iti Nababa a Kapulo-
ngan ket pasurot na tapno sigu-
rado nga agtultuloy ti con-ass ing-
gana a maibangonen ti baro a sis-
tema a parlamentaryo ken makatu-
gaw isunan kas prime minister.

Ita nga Hunyo pay laeng ket 17
daras a nagbisitan ni Arroyo iti na-
dumaduma a munisipalidad a sak-
law ti maikadua a distrito ti Pam-
panga tapno agkampanya. Paset
met ti plano ti panagatras ti anak
na a ni Mikey Arroyo kas konggres-
man daytoy a distrito ken panagta-
ray na kas gobernador ti Pampanga
tapno maiturayan ken makontrol ti
politika iti intero a probinsya. Iti
kasta ket aramiden da pay amin a
wagas tapno patakyasen ti popular
a repormista a gobernador a ni Fr.

Ed Panlilio, nga agserserbi ita a si-
it iti karabukob ti agturturay a
bunggoy.

Lutlutuen metten ti agturturay
a bunggoy ti panangabak ti maysa
a pangulo nga umannugot nga ag-
balin a bambanti laeng ni Arroyo
inggana nga agbalinen a parlamen-
taryo ti sistema ti gobyerno ken
agsublin kenni Arroyo ti panagba-
lin a kangrunaan nga opisyal ti es-
tado.

Kagiddan amin daytoy, naka-
pangta latta a kanayon ti opsyon a
“no elections” (“noel”) wenno pan-
nakapaay ti eleksyon (bunga ti na-
saknap a panagpalya iti panangu-
sar kadagiti kompyuter iti panagbi-
lang ti butos) a mangted-dalan iti
panangipataw ni Arroyo ti “emer-
gency rule” wenno direkta a panag-
turay militar, ken panagtultuloy iti
panagturay kas “pangulo a pang-
transisyon.”

Pinnaspasan para kada Arroyo
daytoy a proseso gapu ta madanag-
an da a siasino man a mangiggem
ti poder kas presidente ket mabalin
a kumpet iti turay ken saanen nga
umannugot a mangted-dalan iti
panagsubli ni Arroyo iti poder. Bi-
nilbilyon a kuarta ti isagsagana ni
Arroyo tapno maipatungpal dagitoy
a plano na.

Ngem bayat a paspaspasan da ti
panagmaniobra da ket lallalo nga
agbalin da a nadakdakes ken mang-
iduron ti ad-adda a pungtot ken pa-
naglaban ti umili. [AB

Con-ass, nadagsen a nasupyat

ken idiay abrod ti panangamyendar ti konstitusyon babaen iti may-

Nadagsen a sinupyat ti nadumaduma a sektor ti gimong iti pagilian

sa a constituent assembly (con-ass) nga awan ti partisipasyon ti
Senado. Kagiddan ti protesta idiay Makati City, gumilgil-ayab met ti rik-
na ti rinibribu nga umili iti Manila ken kadagiti syudad ti Calamba, Le-
gazpi, Baguio, Cebu, Tagbilaran, Bacolod, Iloilo, Dumaguete, Iligan, Va-
lencia, Davao, Koronadal, General Santos, ken kadagiti sentrong bayan iti

pagilian.

Iti Luzon. Idi Hunyo 10, saan a
nababbaba ngem 13,000 demonstra-
dor manipud iti nadumaduma a sek-
tor ti naguummong idiay Makati City
tapno supyaten ti con-ass nga ag-
pangpanggep a baliwan ti konstitu-
syon tapno agtultuloy a makakayet-
ket iti turay ni Gloria Arroyo. Iti en-
tablado, nasupyat ti rehimen nga Ar-
royo iti naisurat nga islogan nga
“Stop Gloria’s Con-ass” kabayatan a
dagiti raliyista ket addaan kadagiti
plakard a mangibagbaga a “Gloria fo-
rever? Never!” ken “Gloria must go!”

Idiay Southern Tagalog, nangi-
russuat ti naisina a tignay protesta
dagiti militante a grupo tapno sup-
yaten ti con-ass. Segun kenni Tin
Macabetcha, tagapagsarita ti BA-
YAN-Southern Tagalog, maysa a ko-
ordinado a panagtignay iti rehiyon
ti naisayangkat iti Crossing, Calam-
ba City, Laguna, iti 4:00 ti malem
idi Hunyo 10. Timmipon iti nasao a

rali dagiti lider-simbaan, empleya-
do ti lokal a gobyerno, ken dagiti
pannakabagi ti sektor ti salun-at.

Naiyaramid met ti naggigiddan
a noise barrage iti nadumaduma a
lugar ti Calabarzon (Cavite, Lagu-
na, Batangas, Rizal, Quezon) iti
daydi nga aldaw. Ti nasao a rali ket
rugi laeng iti serye dagiti rali nga
anti-cha-cha a dumanon iti maysa a
dakdakkel nga aksyon a protesta iti
State of the Nation Address (SONA)
ni Gloria Arroyo iti maudi a lawas ti
Hulyo.

Idiay Bicol, nangirussuat kada-
giti aksyon a protesta ti Alyansa
Kontra Cha-Cha ken BAYAN idiay
Legazpi City, Coalition for Bicol
Development ken Naga City Peo-
ple’s Council idiay Naga City kagid-
dan ti aksyon a protesta idiay Ma-
kati City. Timmipon met ti Camari-
nes Sur Peoples Organization ken
Kabataan Party.

Idiay Visayas. Idiay Cebu, gi-
nasgasut ti nagmartsa manipud Fu-

ente Osmena iti 9:00 ti

agsapa ken naguummong iti Colon
St. sakbay a nagturong iti Malaca-
flang idiay Sugbu. Sinupyat met ti
Cebu Business Club ti con-ass gapu
ta awan ti nasayaat a maipaay day-
toy iti pinansyal a kasasaad ti pa-
gilian ken imbes ket lallalo pay
ketdi a mangpakaro iti pinansyal a
krisis.

Kabayatan na, idiay Dumaguete
City, nairussuat ti rali nga anti-
cha-cha no sadino ket maysa a li-
der-mannalon, ni Fermin Lorico, ti
naulpit a napapatay kalpasan a
nagsarita iti nasao a tignay-protes-
ta. Chairman ni Lorico ti Kaugma-
on-Kilusang Magbubukid ng Pilipi-
nas-Negros Oriental. (Kitaen ti ka-
silpo nga artikulo.)

Idiay Iloilo City, nangirussuat
kadagiti aksyon a protesta ti koali-
syon a multi-sektoral nga I-March
(Ilonggos’ Movement Against Arro-
yo's Charter Change) kakuyog ni
Archbishop Angel Lagdameo ti Ja-
ro, presidente ti Catholic Bishops
Conference of the Philippines. Sak-
bay a nagmartsa ti 2,000 raliyista
agturong iti Provincial Capitol Gro-
unds, agarup 2:00 ti malem, nag-
noise barrage dagiti drayber dagiti
pangpasahero a jeep ken panang-
patit kadagiti kampana ti sangapu-
lo a dayosis (diocese). Malaksid iti
BAYAN-Panay, Gabriela, PAMANG-
GAS, dagiti marigrigat ti syudad
ken dagiti relihyoso a sektor, tim-
mipon met ti Integrated Bar of the
Philippines-Iloilo ken sumagmama-
no a personahe.

Idiay Bacolod City, nasurok
1,000 ti nagmartsa tapno aguum-
mong iti plasa ti Bacolod City tap-
no supyaten ti con-ass. Bayat nga
agmamartsa, awan sarday a napat-
it dagiti kampana ti San Sebastian
Cathedral a nakabitan ti nalabaga a
tela kas protesta iti con-ass. Ka-
kuyog ni Bishop Vicente Navarra ti
Bacolod iti daytoy multi-sektoral a
protesta.

Idiay Mindanao. Idiay Davao
City, nangiyaramid ti People’s

March idi malem ti Hunyo 10 a nagbalin a maysa a
dakkel a torch parade manipud Freedom Park agturong
iti Rizal Park. Immuna ditoy, nagpiket dagiti miembro
ti Anakbayan-Southern Mindanao iti sango ti opisina
ni Speaker Prospero Nograles. Bitbit da dagiti kontra-
Arroyo a plakard ken inakusaran da ni Nograles iti pa-
nagtraydor.

Idiay Cagayan de Oro City, naguummong dagiti gi-
nasgasut a nagprotesta iti Divisoria Freedom Kiosk
tapno supyaten ti con-ass. Nagmartsa dagiti nagpro-
testa manipud iti Misamis Oriental Capitol Grounds iti
10:00 ti agsapa ti Hunyo 10. Maituloy ti anti-cha-cha
a protesta inton sumaruno a lawas iti dakdakkel a lu-
gar iti Pelaez Sports Complex.

Kabayatan na iti Konggreso, sinupyat dagiti miem-
bro ti minorya ti con-ass. Segun kenni Rep. Satur
Ocampo, no maituloy ti con-ass ket sigurado nga ag-
baringkuas da ken agnamnama a tumulong ti umili
tapno paayen ti plano. Inresayt met dagiti nasao a
konggresista iti rali idiay Makati ti baro a bersyon ti
Panatang Makabayan a kinompos ni National Artist
Bienvenido Lumbera.

Idiay abrod. Idiay New Zealand, kinondena ti Mi-
grante Aotearoa New Zealand ti kaudian a maniobra ti

Malacanang, ti con-ass, tapno baliwan ti konstitu-
syon. Segun iti nasao nga organisasyon, panggep ti
cha-cha a mapatalinaed ni Gloria Arroyo iti Malaca-
fang ken panangdepensa kenkuana manipud kadagiti
kaso nga iyuli laban kenkuana kas iti panagtakaw ken
panaglabsing iti karbengan-tao.

Kabayatan na, sinupyat ti BAYAN-Canada ti HR
1109, a kuna daytoy ket nalawag a panangiwasiwas iti
bileg ti House of Representantives. Nagpanawagan ni
Jonathan Canchela, chairman ti Filipino Migrant Work-
ers’Movement , maysa a miembro nga organisasyon ti
Migrante-Ontario nga agmartsa ti umili kadagiti kalsa-
da ken labanan ti kastoy a tipo a panangilupit-lupit iti
umili a Pilipino dagiti kroni ni Gloria Arroyo iti Kong-
greso. Nagpanawagan met ti BAYAN-Canada iti amin
nga alyado nga organisasyon nga agorganisa kadagiti
rali kadagiti umay nga aldaw ken bantayan ti tunggal
baw-ing iti panagmaniobra ti bunggoy nga Arroyo a
baliwan ti konstitusyon.

Idiay Saudi Arabia, uray iparparit ti gobyerno nga
agirussuat ti ania man a klase ti protesta, nangirussuat
ti maysa nga indoor protest ti Migrante-Al khobar tapno
kondenaren ti con-ass. Nangirussuat met ti press confe-
rence ti Migrante-Riyadh Chapter laban iti con-ass. @

Rumigrigat nga ekonomya

ayat a pakpakaruen ti krisis ti sangalubongan a sistema a kapita-
B lista ti permanente a krisis ti mala-kolonyal ken mala-pyudal a sis-
tema iti pagilian ken agtultuloy nga agab-abuso iti poder ti naka-
bulbulok a reaksyonaryo ken aso-aso a rehimen nga Arroyo ket lallalo nga
agrigrigat ti umili. Sumaganad ti sumagmamano kadagiti kaudian a pagi-

lasinan ken bunga na:

Panagbagsak ti GDP. Kakaruan

eksport ti pagilian.

iti uneg ti napalabas a dekada ti
2.3% panagbagsak ti gross domes-
tic product (GDP wenno kabuklan a
lokal a produksyon) manipud mau-
di a kwarter ti 2008 inggana um-
una a kwarter ti 2009.
Panagbagsak ti eksport, pro-
duksyon, konsumo, ken panagpu-
onan iti pagilian. Kompara idi
Enero-Abril 2008, bimmagsak iti
36.4% (kabuklan a $10.7 bilyon la-
engen) ti eksport ti Pilipinas itay
Enero-Abril. Kakaruan ti panagsu-
wek dagiti mala-manupaktura a
pyesa nga elektronik (a dandani
kagudua laengen) ken dagiti bado,
mwebles ken produkto nga agrikul-
tural, nga isu't kangrunaan nga

Sumagmamano metten a bulan
a bumagbagsak ti produksyon ka-
dagiti pabrika, saan laengen a da-
giti nakaturong iti eksport no di
ket pati para iti lokal a konsumo.
Bimmagsak daytoy iti 23.8% idi
Enero, 21.1% idi Pebrero, ken
12.7% idi Marso.

Manipud iti agarup $3 bilyon
idi 2006-2007, bigla a bimmagsak
ti direkta a ganggannaet a panag-
puonan iti pagilian. Kompara idi
napalabas a tawen, bimmagsak
daytoy iti 83% ken adda iti $44
milyon laengen daytoy itay umuna
a kwarter ti tawen gapu iti panaga-
du pay dagiti ganggannaet a kom-
panya a pimmanaw wenno nagser-

ran. Kaaduan kadagitoy ket adda iti
mala-manupaktura a pang-eksport
ken pang-lokal a konsumo. Idi du-
manon ti Marso, dakdakkelen iti
$27 milyon ti nairuar a direkta a
ganggannaet a puonan kompara iti
simrek.

Bimmagsak metten ti naglaku-

an ken konsumo gapu iti panagbassit ti pastrek ti
umili ken tarigagay da a makatipid iti panawen ti kri-
sis. Ti kabuklan a kaadu dagiti naglakuan ket bim-
magsak iti 16.5%. Iti mismo a surbey ti Bangko Sen-
tral ti Pilipinas, rimmuar a lallalo pay a nagsuwek ti
kompyansa dagiti konsyumer manipud negatibo a
25.7% idi umuna a kwarter nagturong iti negatibo a
34.2% iti maikadua a kwarter ti 2009.

Bumasbassit a remitans dagiti migrante a Pili-
pino. Kompara kadagiti naglabas a tawen, bumas-
bassiten ti tantos ti panagdakkel ti maiserserrek a re-
mitans dagiti migrante a mangmangged a Pilipino.

Bimmaba daytoy iti 2.2% itay Abril manipud iti
3.1% idi Marso ken 4.1% idi Pebrero. Kadakkelan ti
panagbagsak ti remitans manipud idiay US a bimmas-
sit iti 9.1% idi umuna a kwarter ti 2009 kompara idi
umuna a kwarter ti 2008 (manipud $1.84 bilyon nag-
turong iti $1.68 bilyon wenno kabuklan a kissay a
$168.3 milyon).

Makitkita ti nadumaduma a sangalubongan nga
ahensya a mangrugin a bumagsak dagiti remitans ita
a tawen manipud 4% inggana 15%. Daytoy a panag-
bagsak ket kaipapanan na ti ad-adda pay a panagka-
ro ti krisis iti pagilian a nabayagen a nakasanggir iti
ganggannaet a remitans.

Segun kadagiti kompanya a mangipatpatulod ka-
dagiti mangmangged a Pilipino ken mangisimsimpa
kadagiti kontrata da iti sabali a pagilian, manipud
2007 ket bimmaban iti 29.2% ti makaal-ala ti baro a
kontrata iti abrod.

Bumasbassit ti makulkolekta a buwis, dumak-
dakkel ti depisit ken utang ti gobyerno. Kumarka-
ro ti depisit iti badyet ti gobyerno.

Bumasbassit ita ti makulkolekta a buwis ti go-
byerno—13.5% laengen ti balor ti madama a kabuk-
lan a lokal a produksyon ken linnakuan ti pagilian,
kompara iti 15.05% idi napalabas a tawen.

Bunga daytoy, dumanonen iti P111.8 bilyon—
kangatuan iti pakasaritaan—ti nailista a depisit ti
gobyerno idi umuna nga uppat a bulan pay laeng ti
2009 (uppat a daras a dakdakkel kompara iti depisit
idi umuna a kwarter ti 2008 ken 56% iti interon a
tawen a target a P199.2 bilyon). Ibagbaga ti gobyer-
no a saanen a lumabes iti P257 bilyon ti kabuklan a
depisit ti gobyerno para iti 2009 ngem matantantya
a dumanon pay daytoy iti P330 bilyon iti minimum.

Gapu ditoy, agap-apura ti gobyerno nga umu-
tang. Nanayonan ti P291.5 bilyon ti kabuklan nga
utang ti gobyerno (nga ita ket adda iti nasuroken a
P4.2 trilyon, doble ti tukad idi tumugaw ni Arroyo idi
2001). Dumanonen daytoy ita iti 57.6% ti GDP—
maysa iti kangatuan iti intero a lubong ken kangatu-
anen iti intero nga Asia. m

Kumarkaro a
kinaawan panggedan,
makalkaluban

aysa kadagiti kalalatakan a pagilasinan ti pa-
Mnagirteng ti krisis iti ekonomya ti ad-adda a

panagdakkel ti kinaawan panggedan . Iti tan-
tya ti Ibon Foundation, dumanonen iti 28% wenno
10.6 milyon ti awanan trabaho wenno agbirbirok ti
nayon a panggedan. No pagbasaran met ti maysa a
surbey ti Social Weather Stations itay nabiit, ti tan-
tos ti kinaawan panggedan ket dumanonen iti 34%
wenno 14 milyon katao.

Daytoy a nakakarkaro a problema ket pilit a kal-
kaluban ti gobyerno. Iparparuar ti gobyerno nga ad-
da iti 7.5% laeng ti tantos ti kinaawan panggedan iti
daytoy Abril 2009. No naun-uneg nga amirisen dagi-
ti mismo a datos ti gobyerno, makita no kasano na
nga ilinglinged ti aktwal a kadakkel ti kinaawan
panggedan.

Tapno paruaren a bassit laeng ti bilang dagiti
awanan trabaho, kiskissayan na ti bilang dagiti
mangmangged a maibilang iti puersa iti tegged. Sa-
anen a mairaman ditoy ti nasurok dua a milyon a na-
inayon iti puersa ti tegged idi napalabas a tawen a
saan a nakakita ti trabaho ken nagsardengen nga ag-
birok, dagiti katurturpos iti kolehiyo nga agrugrugi
pay laeng nga agbirok ti trabaho, dagiti ginasgasut
a ribu a mangmangged a kaik-ikkat pay laeng, ken ti
manopulo ribu a migrante a mangmangged a nagrug-
in nga agsubli iti pagilian.

Kasta met, babaen kadagiti panagbaliw ti depini-
syon, pakudkudrepen na ti panagduma ti “adda tra-
baho” ken ti “awan ti umdas a trabaho.” Maar-aramid
daytoy tapno padakkelen ti bilang ti “addaan traba-
ho” babaen iti panangiraman ditoy kadagiti mang-
mangged nga iti aktwal ket agkurang wenno awanan

ti trabaho. No kasta, no amirisen dagi-
toy a datos ti gobyerno, makita a dagi-
ti ibilbilang na nga “addaan trabaho” iti
aktwal ket agkurkurang la unay wenno
awanan ti reqular a panggedan.

Kas pagarigan, segun iti kaudian a
datos ti Bureau of Labor and Employ-
ment Statistics (BLES), dumanon itan
iti 16.5 milyon (manipud 10.5 milyon)
ti adda iti “impormal a sektor.” Daytoy
ket kaguduan ti kabuklan a bilang dagi-
ti “addaan trabaho.” Maibilang kadagi-
toy dagiti “agtrabtrabaho para iti bukod
" wenno “agtrabtrabaho nga awan ti ba-
yad para iti pamilya” wenno addaan na-
dumaduma a trabaho a saan a regular.
Agbibiag da babaen iti panagtalon, pa-
naghandikrap, panag-repair, panaglako,
panagbantay iti tiendaan, panagmane-
ho kadagiti jeep, traysikel ken padyak,
panangilako ti basura, ken kaasping a
trabaho tapno laeng adda makan.

Iti met surbey ti National Statistics
Office, rumrummuar nga 18.9% laeng ti
puersa iti tegged ti maibilang nga
“awanan ti umdas a trabaho.” Ngem no
amirisen met ti adda iti kategorya nga
“addaan panggedan,” rummuar a duma-
non iti nasurok 72.3% daytoy ket mai-
bilang nga awanan ti umdas wenno re-
gular a trabaho: 35.2% daytoy ket dagi-
ti mannalon ken mangmangged- talon a
kaaduan ket “mangem-empleyo iti bu-
kod,” kurang ti trabaho ken pana-pana-
wen laeng nga addaan trabaho; 19.1%
ket adda iti linnakuan ken panagtarima-
an kadagiti ramit; 13.1% ket agtrabtra-
baho para iti pamilya nga awan ti ba-
vad; ken 4.9% ket agtrabtrabaho kas
kabbalay. Dakkel a paset pay ti nabat-
bati a 28.7% nga adda iti kategorya nga
“addaan panggedan” ket kaswal, kon-
traktwal, temporaryo, ken alanganin ti
panggedan.

Rumrummuar iti agdama a nakabas-
bassit laengen ti bilang dagiti mang-
mangged nga addaan pudno nga istable
a trabaho. Uray iti kabuklan a 1.5 milyon
a baro a naikkan kano ti trabaho idi
2008, inggana 86.6% (wenno 1.3 mil-
yon) iti kinapudno na ket mala-mang-
mangged a nainayon laeng iti “impormal
a sektor.” AB

Sosyalismo ti alternatibo
iti kapitalismo

umanonen iti 5.3 milyon katao wenno 10% ti kabuklan a
D puersa’t tegged ti naawanan ti trabaho idiay US. Idiay Jap-

an, dumanon daytoy iti 330,000 ken idiay India, kagudua ti
milyon itay umuna nga uppat a bulan pay laeng ti 2009. Iti Pili-
pinas, matantya a dimmanonen iti 600,000 ti naawanan ti traba-
ho ita a tengnga ti tawen.

Sumagmamano laeng daytoy kadagiti nalalatak a pagilasinan
ti kakaruan a krisis a pang-ekonomya ken pangpinansya manipud
idi Great Depression (nakaro a panagsuwek ti ekonomya ti US idi
1920's) a mangbaybayo ita kadagiti mangmangged ken masa nga
anak ling-et iti intero a lubong.

Ti madama a krisis ket nayon pay iti nadagsen a problema a
bakbaklayen dagiti mangmangged ken masa nga anak ling-et bu-
nga dagiti neo-liberal a patakaran a deregulasyon, liberalisasyon,
ken pribatisasyon a nangpunas kadagiti karbengan a naipangabak
dagiti mangmangged, nangipangato kadagiti buwis ken presyo
dagiti batayan a tagilako ken serbisyo, ken lallalo a nangilumlom
iti kinarigat iti minilmilyon a mannalon.

Iti sango daytoy ket pumutputok dagiti aksyon a protesta ti
tignayan a tegged iti nadumaduma a paset ti lubong. Maysa di-
toy ti naimballigian nga innem nga aldaw a panangsakup dagiti
mangmangged iti Republic Windows and Doors idiay Chicago, USA
idi Disyembre 2008 a nagapit ti suporta manipud kadagiti kaba-
ngibang a syudad inggana a napalukatan da manen ti planta. Ad-
da met panagsakup kadagiti pabrika idiay Ireland, London, ken
Canada. Idiay France, tallo a milyon nga umili ti nagprotesta idi
Marso 19 tapno irupir iti administrasyon a Sarkozy ti nayon a su-
eldo, trabaho, ken pananglapped iti panagngato ti buwis. Kaba-
yatan na, idiay Guadeloupe, maysa nga isla iti Caribbean, nagbal-
ligi ti 44-aldaw a welga (Pebrero inggana Marso 2009) dagiti
mangmangged tapno ingato ti minimum a sueldo.

Dagitoy a nalalatak a panagtignay ket inreport dagiti lider-
mangmangged manipud iti Asia, Europe, North America, Latin
America, ken Africa a timmabuno iti International Solidarity Affa-
ir (ISA) a naiyaramid iti Pilipinas itay Mayo. Ti aktibidad nga in-
dauluan ti Kilusang Mayo Uno ket addaan tema a “Labanan ti Im-
peryalista a Krisis, Panagsamsam, ken Gerra.” Tinalantan ditoy
dagiti delegado dagiti isyu dagiti mangmangged ti lubong kas iti
disente a sueldo, karbengan iti tegged, ken patakaran a neo-libe-
ral ti World Trade Organization ken World Bank.

Nagkaykaysa met nga indeklara dagiti delegado a sosyalismo
ti alternatibo iti kapitalismo. Kuna da, iti sosyalismo, tao, ken sa-
an a ti ganansya, ti ipatpateg. Kagiddan daytoy ti planado nga
ekonomya ken panagsubli ti kontrol ti tao iti kanya-kanya a biag.
Agpartuat ti trabaho, edukasyon, pangsalun-at a panagaywan pa-
ra iti amin, ken itandudo ti karbengan-tao. Maibilang ditoy ti pi-
naka-batayan a karbengan ti tunggal maysa a tumipon iti pa-
nangmuli ti masakbayan. [AB

2 opisyal militar, napapatay;
8 armas nasamsam

ua nga opisyal ti natay ken
Dinnem nga ordinaryo a sol-

dado ti Philippine Army ti
nasugatan kadagiti nagsisina a
taktikal nga opensiba nga insa-
vangkat ti NPA idiay Davao del
Norte ken Davao Oriental ita nga
Hunyo. Walo met a napipigsa nga
armas ti nakompiska ti NPA idiay
Northern Samar idi tapos ti Mayo.

Idiay Davao del Norte, napapa-
tay ni 2Lt. Charlie
Salcedo ken maysa pay
a puersa ti Bravo Coy
ti 60th IB idi am-
busen dagiti Nala-
baga a mannaki-
gubat ti Danilo
Villacorta Com-
mand ti komboy
da idiay Kilome-
ter 15, Barangay
Dagohoy, Talai-
ngod idi Hunyo
15. Nasurok a dua
a bulanen nga
agiwarwaras ti pammutbuteng ka-
dagiti komunidad ti Ata-Manobo
daytoy a yunit, maibilang ti pa-
nangbuteng ken panagtakaw ka-
dagiti residente, panaghamlet iti
uppat a barangay ken panagsona
iti walo a barangay ti Talaingod
ken Kapalong. Daytoy pay a yunit
ti responsable iti nakaal-alingget
a panangtortyur ken panangpatay
idi Abril kenni Kapis Butod, anak
ti maysa a datu.

Idi met Hunyo 14, napapatay
ni 2Lt. Lucresio Julampong bayat
a nasugatan met ti tallo a soldado
ti 67th IB idiay Sityo Bisay, Ba-
rangay Batawan, Baganga, Davao
Oriental. Agpatpatrolya da idi am-
busen ken pabettakan ti bomba
ida dagiti mannakigubat ti Lara-

ngan a Gerilya 15 ti NPA idiay
Southern Mindanao.

Dua nga aldaw sakbay daytoy,
nasugatan met ti tallo nga ele-
mento ti 67th IB idi ambusen ida
dagiti nasao a Nalabaga a manna-
kigubat iti dayta met laeng a ba-
rangay.

Idiay Northern Samar, walo a
napipigsa nga armas a pakaibila-
ngan ti maysa nga M203, innem

nga M16 ken maysa nga M14 ti
nasamsam idi rauten dagiti
Nalabaga a mannakigubat ti
detatsment ti militar idi-
ay Barangay Polangi, Ca-
tarman idi Mayo 30.
Dua a soldado ti na-

papatay ken maysa
my L1 Nasugatan iti
nasao a reyd.
Sakbay daytoy, lima a tro-
pa ti 20th IB ti nasuga-
tan iti ambus nga inya-
ramid dagiti Nalabaga a
mannakigubat ti NPA idiay Baran-
gay E. Duran, munisipalidad ti Bo-
bon itay Hunyo 17.

Kabayatan na, segun iti kaudi-
an a report manipud iti Efren Mar-
tires Command ti NPA idiay Eastern
Visayas, nasurok 90 elemento ti ka-
busor ti natay iti 93 aksyon militar
nga insayangkat dagiti Nalabaga a
mannakigubat iti rehiyon idi 2008.
Kompara ditoy ket awan pay ti 10
a namartir a gerilya ti umili kadagi-
toy a labanan. Nakakompiska met
ti NPA ti nadumaduma a kalibre
nga armas ken rinibribu a bala idi
2008. Maisupadi iti ipaspasinda-
yaw ti kabusor, awan ti uray maysa
a larangan a gerilya a naburak ti
8th ID iti laksid ti nasaknap a pa-
nagraut ti AFP iti uneg ti Oplan
Bantay Laya 2. m

Dagiti taktikal nga
opensiba ti MILF

Kagiddan ti dakkel a panan-
graut kadagiti detatsment ken
kampo ti AFP, mangiyar-aramid
dagiti puersa ti MILF ti babassit
ngem koordinado nga armado nga
aksyon tapno tikawen ken banno-
gen dagiti puersa ti militar.

Idi Hunyo 14, rinaut dagiti
mannakigubat iti uneg ti MILF
102nd Base Command ti posisyon
dagiti tropa ti AFP iti Magarang,
idiay baundari ti Wato-Piagapo,
Lanao del Sur.

Kagiddan daytoy, inyaramid
dagiti mobayl a tim ti MILF ti pa-
nagtambang kadagiti ruta ti sup-
lay ken panangisnayp iti rabii ka-
dagiti agin-inana a tropa ti mili-
tar.

Idi Hunyo 13, tallo a nagsisina
a labanan ti napasamak iti baet
dagiti armado a puersa. Iti 5:00 ti
agsapa, tinambangan dagiti man-
nakigubat ti MILF dagiti tropa ti
AFP a nakakampo idiay Barangay
Togaya, Salvador, Lanao del Norte.
Idi dumanon ti 8:00 ti agsapa, ki-
nubkob ti MILF ti detatsment ti
AFP iti baundari ti Wato ken Pia-
gapo idiay Lanao del Norte. Kal-
pasan ti tallo nga oras, maysa pay
a labanan ti napasamak iti baet ti
MILF ken dagiti soldado iti Wato-
Piagapo.

Uppat a soldado ti natay kada-
gitoy a labanan bayat nga adu pay
ti nasugatan. Awan ti kaswalti iti
benneg ti MILF.

Idi Mayo 28, rinaut dagiti puer-
sa ti MILF, iti panangusar kadagiti
napipigsa a riple ken 81 mm mortar,
ti detatsment ti AFP idiay Barangay
Matalam, Talayan, Maguindanao.
Idi Mayo 27, adda labanan iti baet
ti MILF ken AFP idiay Barangay
Bacayawan, Munai, Lanao del Nor-
te. Pito a soldado ti naireport a na-
tay. AB]

Ubbaw dagiti balligi ti AFP

idiay Negros

bat ni Ka Frank Fernandez, tagapagsarita ti National Democratic

Ubbaw dagiti report a balligi ti militar idiay Negros. Daytoy ti sung-

Front-Negros, iti ulbod a pablaak ti Armed Forces of the Philip-
pines (AFP) nga iti uneg ti innem a bulan ti 2009 ket nagun-od nan ti
50% ti target a rebbeken ti NPA idiay Negros no dumanon ti 2010. Ag-
namnama da Major Gen. Vicente Porto, hepe ti 3rd ID, Brig. Gen. Josue
Gaverza, hepe ti 303rd Bde ken Col. Cesar Yano, hepe ti 302nd Bde nga
iti daytoy a kinaulbod da ket adda promosyon da iti AFP iti basbas ti ag-
turturay a bunggoy nga Arroyo-Cojuangco-Teves.

Ngem dagitoy ket bin-ig a gi-
mik laeng dagiti pasista a koman-
der tapno makaluban ti kinapudno
a napaay ti target da a rebbeken
dagiti larangan a gerilya ken inte-
ramente a mapakapsut ti NPA iti
isla idi 2008. Gapu iti daytoy a
pannakapaay, kuna ni Ka Frank Fer-
nandez, pinaatiddog pay ti Central
Command (CenCom) ti AFP iti 2009
ti panangtutok iti Negros iti kon-
tra-rebolusyonaryo nga operasyon
na iti Visayas.

Idi pay 2007 ket ibagbagan ti
CenCom a naan-anay a makompleto
na iti 2008 ti kontra-rebolusyonar-
yo a panggep na iti Negros. Kasla
garison ti isla gapu iti dakkel a
konsentrasyon dagiti puersa a mili-
tar ken polis ditoy. Naideploy ditoy
dagiti batalyon ti 303rd Bde ken
302nd Bde, 2nd Scout Ranger Bat-
talion, dua a kompanya ti Division
Reconnaissance Company (DRC),
dua a kompanya ti 12th IB, dagiti
yunit ti 78th IB, batalyon a puersa
ti Regional Mobile Group-6 (RMG),
ken pito a kompanya ti Provincial
Mobile Group (PMG). Kanayon met
a nakasagana ti suporta a pangta-
ngatang ti Philippine Air Force
(PAF).

Ngem bin-ig a danog iti angin
laeng ti napasamak iti naiirteng
ken sustenido nga operasyon mili-
tar dagiti pasista kadagiti larangan
a gerilya. Nadangran ti kabusor iti
51 taktikal nga opensiba nga insa-
yangkat ti NPA idi 2008. Kagiddan

na, naregta ken militante dagiti
mangmangged, mannalon ken dad-
duma pay a sektor ti gimong iti pa-
nangiwayat kadagiti kampanya ken
protesta a masa laban iti militari-
sasyon idiay Negros bayat nga
iyab-abante da dagiti dadduma pay
a demokratiko ken nailian nga inte-
res da.

Iti desperasyon a magun-od ti
target ti CenCom ita a 2009, mani-
pud Enero ket lallalo a pinairteng ti
kabusor ti aw-awagan da a “ma-
pangngeddeng nga aksyon” laban
iti NPA. Kasilpo daytoy, nangitam-
bak pay idiay Negros kadagiti puer-
sa a militar, polis, ken paramilitar.
Naipakat ti 62nd IB, dua a kompa-
nya ti RMG-7, maysa a kompanya ti
RMG-6 ken tallo a kompanya ti
CAFGU. Napadakkel dagiti tropa da-
giti PMG ken dagiti istasyon ti po-
lis ken naipauneg dagitoy iti Spe-
cial Counter-Insurgency Unit Train-
ing (SCOUT). Naikeddeng met nga
ipakat ti “reactivated 82nd IB” (a
kaaduan ket nagtaud kadagiti tao
ti DRC ken Headquarters Service
Battalion).

Nupay kasta, iti uneg ti umuna
nga innem a bulan ti 2009 ket na-
an-anay ti pannakapaay ti mailas-
lastog a naiirteng nga operasyon
ti AFP ken PNP. Awan ti linak-am a

NPA ken RMG 6 iti Escalante City.
Iti panagarikattot a maaddaan ti
“mapangngeddeng nga aksyon,”
napasamak ti misencounter iti baet
ti 11th IB ken ti detatsment ti
CAFGU bayat nga agop-operasyon
da iti kabambantayan ti Jimalalud
idi Marso. Imparuar laengen dagiti
opisyal ti militar a dagiti nasuga-
tan kadakuada ket duron ti panna-
kilaban iti NPA.

Iti sabali a bangir, manipud
Enero inggana Mayo ket nakaisa-
yangkat ti NPA ti sangapulo a tak-
tikal nga opensiba kadagiti amin a
larangan a gerilya. Sumagmamano
laeng ditoy ti reyd iti ECJ Farm idi-
ay To-oy, Himamaylan City, Negros
Occidental ken ti ambus ti NPA ka-
dagiti tropa ti 11th IB idiay Baran-
gay Hilaitan, Guihulngan, Negros
Oriental (basaen iti AB, isyu ti Hun-
yo 7, 2009).

Dagiti balligi ti NPA idi 2008
ken 2009, segun kenni Ka Frank
Fernandez, ket mangmangted ti na-
yon nga inspirasyon iti umili ti
Negros tapno direkta a tumipon iti
armado a pannakidangadang. Rim-
megta met dagiti pannakidang-
adang da para kadagiti nailian ken
demokratiko nga interes da laban
iti pyudalismo, burukrata kapitalis-
mo, ken imperyalismo.

Malpas ti tawen 2009 ken 2010
a bin-ig a pannakapaay laeng ti si-
gurado nga apiten ti AFP. Iti saba-
li a bangir, ad-adda a dumakkel ken
pumigsa ti puersa ti NPA tapno iya-
bante ti gubat ti umili iti na-
ngatngato a tukad, kuna ti ta-
gapagsarita ti
NDF-Negros. o

kaswalti ti NPA iti dua nga g €

engkuentro na idiay Negros
Oriental—idi Marso 20 laban
iti 79th IB iti San Jose ken idi
Pebrero iti baet ti platun ti

Lider-mannalon, pinatay

aysa a lider-mannalon ti na-
Mpapatay idiay Negros Orien-
tal kalpasan a kinontra na ti
con-ass iti maysa a rali. Maysa met
a Nalabaga a mannakigubat ti dinu-
kot ti militar idiay Far South Minda-
nao ken maysa nga ubing nga agta-
wen ti 12 idiay Samar. Idiay Caga-
yan, maysa a miting dagiti lider mi-
litante ti dinarup ti militar.
Hunyo 13. Maysa a Nalabaga a
mannakigubat ti dinukot dagiti
operatibo a pangespya ti AFP bayat

a nakalugan isuna ti bus agturong
iti Davao City. Ni Felix “Ka Tawi”
Capalla ket mapan iti syudad tapno
agpatsek-ap iti doktor. Lima nga
aldaw a naibalud ni Capalla sakbay
nga iparang ken ipresentar iti mid-
ya itay Hunyo 18.

Hunyo 10. Pinatay dagiti ma-
papati nga operatiba ti 79th IB ni
Ka Fermin Lorico, chairman ti
KAUGMAON, pangprobinsya a bala-
ngay ti Kilusang Magbubukid ng Pi-
lipinas (KMP) idiay Negros Oriental.

Inkapilitan a panagbakwit idiay Maguindanao

ADU ti nasugatan ken nasaktan idi bombaen ti AFP dagiti evacua-
tion center idiay Mamasapano, Maguindanao idi Hunyo 18. Nagrugi
ti panagbomba iti 11:00 ti rabii no kaano a kaaduan kadagiti resi-
dente ket matmaturogen. Natamaan ti maysa nga eskuelaan a naa-
ramid a sentro ti ebakwasyon iti Mahad Libutan idiay Libutan, Ma-
masapano.

Napilitan dagiti bakwit a panawan dagiti balbalay da kalpasan
a rinugian ti AFP ti kaudian a dakkel ken awan sarday nga opensi-
ba a militar laban iti Moro Islamic Liberation Front (MILF) idiay Ma-
guindanao manipud Hunyo 4. Nasurok kagudua dagiti bakwit ket
ubbing nga agrugin nga agiskuela ita nga Hunyo.

Mabisbisinan ken marigrigatan da kadagiti sentro ti ebakwasyon
gapu iti kinakurang ti taraon ken kinaawan ti umdas nga atensyon
a medikal. Dakdakes pay, laplappedan ti AFP ti taraon ken dadduma
pay a suporta manipud kadagiti managtulong iti rason a mapmap-
an dagitoy kadagiti puersa ti MILF. Daytoy ket sinupyat ti adu a ma-
kipagrikna kadagiti sibilyan ken dagiti organisasyon a mangsalsa-
laknib iti karbengan-tao. Imbaga met ti MILF a saan a mapmapan
kadakuada ti tulong ken kinondena da ti AFP iti arbitraryo a pana-
ngiraman na kadagiti rinibribu a sibilyan.

Sinupyat ti MILF ti panangdadael ti AFP kadagiti sanikua ken
pagbiagan ti umili a Moro, karaman ti panangbomba iti moske idi-
ay Barangay Muti, Guindulungan, Maguindanao idi Hunyo 5. Sinu-
pyat pay ti MILF ti AFP iti panangusar na iti dua a moske idiay Da-
tu Piang, Maguindanao kas detatsment dagiti tropa da.

Sinupyat ti MILF ti aramid dagiti tropa ti AFP a panagpuor ka-
dagiti balbalay. Manipud Hulyo idi napalabas a tawen, dumano-
nen iti 3,000 ti balbalay a pinuoran ti AFP. Kaaduan ditoy
(2,000) ket adda iti sentral Maguindanao. Agarup 600,000 Moro
ti napilitan a pumanaw kadagiti lugar da manipud pay idi Agos-
to 2008. AB]

Napaltogan ni Lorico iti asideg ti
opisina na iti agarup 4:00 ti malem
idiay Dumaguete City kalpasan a
dimmar-ay iti maysa a rali laban iti
plano a cha-cha dagiti alyado ni
Gloria Arroyo iti Nababa a Kapulo-
ngan.

Nadagsen a kinondena ti KMP
ken Tanggol Magsasaka ti panang-
patay kenni Lorico. Maikapat isu-
nan a kagawad ti nailian a konseho
ti KMP a pinatay dagiti tao ti rehi-
men nga Arroyo. Immuna a nabik-
tima da Ka Eddie Gumanoy ti
Southern Tagalog, Ka Nilo Arado ti
Panay, ken Ka Renato Pacaide ti Far
South Mindanao.

Hunyo 10. Dinukot dagiti ele-
mento ti 8th ID ti maysa a 12 ti
edad na nga ubing. Ni Joel, resi-
dente ti Montalban, Matuguinao,
Samar ket maiparparuar nga “ubing
a soldado” kano ti NPA. Nadagsen a
sinupyat ti National Democratic
Front-Eastern Visayas ti panangdu-
kot kenni Joel ken pananglabsing
kadagiti karbengan na, karaman ti
panangipabuya kenkuana iti midya
ken panangiparang ti nagan na.

Hunyo 11. Rinaut ti agarup
30 nakamaskara a soldado ti may-
sa a komperensya ti Katinnulong
Daguiti Umili ti Amianan iti may-
sa a resort idiay Barangay Masisit,
Sanchez Mira, Cagayan. Ti kompe-
rensya ket timmiponan dagiti
mangibagbagi manipud kadagiti
partido a Bayan Muna, GABRIELA,
Anakpawis, ken Kabataan. Binut-
buteng dagiti reaksyonaryo a tro-
pa dagiti timmipon iti miting ken
intaray da dagiti kompyuter, do-
kumento, ken dadduma pay a ra-
mit. Ti panagraut ket naaramid iti
tengnga ti rabii bayat a matmatu-
rog dagiti 19 a timmipon iti kom-
perensya. Dagiti biktima ket pi-
nagpakleb da iti datar ken tinuto-
kan ken kinulata kadagiti riple
nga M16. AB

Kaso laban kadagiti mannalon, naibasura
IMBASURA itay Hunyo 18 ni Cavite Provincial Prosecutor Emmanuel Ve-
lasco ti kaso nga “iligal a panagtagikua ti armas (illegal possesion of
firearms)” laban iti syam a mannalon gapu iti kinakurang ti ebidensya.
Kuna na, saan met nga awtorisado dagiti polis a mangitakder ti tsek-
poynt ken arestuen dagiti mannalon nga agpapada a miembro ti Kali-
punan ng Magbubukid sa Kabite (KAMAGSASAKA-KA).

Dagiti naakusaran ket da Jomel Agana, Renato Alvarez, Mario Jo-
son, Franco Remeroso, Yolanda Caraig, Neshley Cresino, Janice Javier,
Bernardo Derain ken Philip Nardo. Mapan da iti maysa a miting idi
Agosto 31, 2008 idi pasardengen ti lugan da iti maysa a tsekpoynt da-
giti polis idiay Barangay Pasong Lanca, Silang, Cavite. Napasamak day-
toy dua nga aldaw kalpasan ti pannakawayawaya ti naawagan a “Ta-
gaytay Five,” dagiti aktibista a mannalon a natiliw idi Abril 28, 2006
ken naidarum iti parparbo a kaso a rebelyon. AB

Petisyon para iti writ of amparo,inyuli ti 3 abugado

TALLO nga abugado iti karbengan-tao ti nangiyuli ti kanya-kanya a pe-
tisyon itay Hunyo 17 para iti writ of amparo laban iti nangangato nga
opisyal ti AFP ken PNP iti Southern Mindanao. Dagiti nagreklamo ket
da Carlos Zarate, Lilibeth Ladaga, ken Angela Librado-Trinidad a mai-
bilang iti 106 katao nga adda iti order of battle (OB) ti militar nga im-
butaktak itay nabiit ni Rep. Satur Ocampo ti Bayan Muna.
Nainaganan a respondent kadagiti petisyon da Maj. Gen. Reynaldo
Mapagu, komander ti 10th Infantry Division; Lt. Col. Kurt Decapia, he-
pe ti 10th ID Public Affairs Department; Col. Oscar Lactao, opisyal ti
Task Force Davao; ken Senior Supt. Ramon Apolinario, hepe ti polisya
idiay Davao City. m

Nararanggas a panangwara kadagiti demonstrasyon ti
marigrigat
NARANGGAS a winara ti 50 polis ti natalna a demonstrasyon dagiti ma-
rigrigat idiay Sucat, Parafiaque idi Mayo 28. Tiniliw ken impan dagiti
polis ti pito a raliyista iti kaasideg a Muntinlupa City Police Station
ken indarum ida iti kaso nga illegal assembly, kdpy.

Saan a napnek dagiti polis iti panangharas kadagiti raliyista. Im-
papas da met ti kinaranggas da iti maysa a kagawad ti midya nga idi
ket agidokdokumento kadagiti paspasamak. Inagaw ken saanen nga in-
subli dagiti polis kenni Ivy Valencia ti Tudla Productions ti kamera na
a nausar iti panangbidyo iti panangwara.

Nagrali dagiti marigrigat iti sango ti Philippine National Railway Su-
cat Station tapno dumawat ti pannakitungtong kenni Bise Presidente
Noli de Castro nga idi ket adda iti lugar para iti maysa a seremonya ti
National Housing Authority. Kinalikaguman da nga idanon ti kasasaad
da ken ti panangsupyat iti North-South Rail Linkage Project nga agres-
resulta iti aduan a panangpatakyas kadakuada manipud kadagiti luglu-
gar da. m

“Metro Gwapo” ti
MMDA, pinaay ti
sangsangkamaysa
a panagtignay

Bunga ti sangsangkamaysa a pa-
nagtignay dagiti sumagmama-
no a residente ti marigrigat a ko-
munidad iti haywey ti R-10 Road
idiay Tondo, napilitan nga iyatras
ti Metro Manila Development Au-
thority (MMDA) ti plano na a “face-
lift (panagretoke)” a nairugi idi
pay Abril. Indauluan ti lokal nga
alyansa ti Kalipunan ng Damayang
Mahihirap (KADAMAY) ti panang-
supyat dagiti residente iti plano ti
MMDA a rebbaen dagiti balbalay.

Tapno kano agbalin a “Metro
Gwapo,” masapul nga ikkaten ti
inggana dua a metro dagiti balba-
lay a mangsaksaklaw kanon kadagi-
ti sidewalk (pagnaan). Binutbuteng
ti MMDA dagiti residente ken imba-
ga da a dakkel ti madadael no isu-
da ti agdemolis . Babaen iti KADA-
MAY, nabukel ti panagkaykaysa da-
giti residente ken natured a sin-
ango da ti MMDA.

Idi Mayo 28, linappedan dagiti
residente ti ar-aramiden nga opera-
syon ti MMDA. Napangas a simma-
ngo iti umili ti MMDA ken pinapa-
naw da dagiti makinegnegosasyon
nga awan ti nalawag a panangipa-
kaawat. Uray ti pannakabagi ti tao
ti simbaan, kagawad ti midya, ken
opisyal ti barangay ket kasla siga a
pinagsasaoan da. Adda pay sumag-
mamano a residente a tinutokan da
ti paltog ken inagawan kadagiti us-
ar kas iti tugaw, bado, kdpy. Mismo
a sumagmamano nga opisyal dagi-
ti barangay nga apektado ket su-
mupsupyat iti kellaat a panagsang-
pet ken pannakibiang ti MMDA.

Kalpasan ti komprontasyon ket

Sundan sa “Metro...” sa pahina 12

Masaker idiay Peru

tallo nga ubbing, ti natay idi agsapa ti Hun-

yo 5 kalpasan a patuduan ti bala dagiti po-
lis ti nakipasetan da a demonstrasyon iti asideg iti
munisipalidad ti Bagua idiay Peru. Nasurok 100
met ti nasugatan ken adu a dadduma pay ti naa-
resto wenno mapukpukaw. Pinaltu-paltogan da da-
giti demonstrador bayat a matmaturog iti nagin-
anaan da nga haywey. Agprotprotesta da iti desi-
syon ti gobyerno ti Peru a palubosan ti panagser-
rek dagiti ganggannaet a kompanya iti Peruvian
Amazon.

Iti gandat nga ilemmeng ti kinapudno, pinuo-
ran ken inlemmeng dagiti polis ken militar ti
bangkay dagiti biktima. Ti dadduma met ket nai-
tinnag manipud iti helikopter iti Marano River. Na-
paritan pay dagiti kakabagian dagiti biktima nga
agsubli iti erya tapno biroken dagiti mapukpukaw nga
ay-ayaten da iti biag. Dagiti naibalud ket maparitan
pay a makisinnilpo kadagiti kapamilya da.

Ti Peru ket maysa a pagilian iti laud a paset ti
South America. Ti Peruvian Amazon ti maikadua a ka-
dakkelan a bakir iti intero a lubong. Saklaw na ti na-
surok 75% ti teritoryo ti Peru. Napnuan daytoy iti na-
tural a kinabaknang ken nadumaduma a klase ti ayup
ken mula. Ditoy met nga agnanaed dagiti karirigatan
nga umili ti Peru, dagiti nainsigudan a maibilang iti
80% dagiti marigrigat iti daytoy a pagilian. Nabaya-
gen nga idaddadanes, parparigaten, ken baybay-an ida
ti gobyerno ti Peru iti panangidaulo ni Alan Garcia.

Maiyannurot iti maysa a katulagan para iti “nawaya

Dimmanon iti 40 Amazon Indian, karaman ti

dadduma pay nga imperyalista a pagilian, napasingke-
dan itay nabiit dagiti linteg a mangiluklukat iti Peruvi-
an Amazon kadagiti multinasyonal a kompanya. Agarup
70% ti kabakiran nga Amazon a saksaklawen ti Peru ket
lukatan iti panagminas, panagtroso, ken agribisnes da-
giti ganggannaet. Apektado iti katulagan ti dumanon
iti 30,000 nainsigudan iti innem a probinsya ti Peru.
Nairteng a protesta ti insabat ditoy dagiti nain-
sigudan nga umili. Tapno lipiten ti panaglaban da,
impataw ni Garcia ti state of emergency ken sinus-
pendi na dagiti karbengan a sibil ti umili ditoy. Na-
karo dagiti pananglabsing iti karbengan-tao. Iti ba-
ngir daytoy ket agtultuloy a tumaktakder dagiti ag-
protprotesta a nainsigudan tapno ilaban dagiti kar-

a linnakuan” iti baet dagiti gobyerno ti Peru, US ken

bengan da.

m

napaatras ti MMDA ken napilitan a
sumango iti maysa a miting ti ma-
sa no sadino a kasla naamo a kar-
nero nga imbabawi na ti panangi-
tuloy ti proyekto. Nupay kasta, na-
ngibati daytoy kadagiti kinaulbod
ken repormista a kari iti umili kas
iti relokasyon ken kompensasyon
kadagiti mabiktima ti demolisyon
iti masakbayan.

Nabayagen a kayat nga ikkaten

12

ti rehimen nga Arroyo ti dadakkel a
tipak ti marigrigat a komunidad
idiay Tondo, karaman ti komunidad
iti R-10. Kayat na a patakyasen
isuda aglalo ta madama a pagiin-
nagawan ti nadumaduma a part-
nership ti dadakkel a komprador
burgesya ken ganggannaet a mo-
nopolyo a korporasyon ti North
Harbor. Iti kinapudno na ket im-
munan a nademolis dagiti balbalay
iti igid ti nasao a kalsada idiay
Navotas ken sumagmamano a pa-

set ti Tondo. Dumanon iti 900 pa-
milya pay ti agtaltalinaed iti komu-
nidad ken ita ket bulbulabogen ti
MMDA.

Ammo dagiti residente nga ag-
tultuloy ti pangta ti demolisyon
ken temporaryo laeng ti panagatras
ti rehimen nga Arroyo. Kasilpo day-
toy ket agsagsagana da iti pana-
ngipasaknap ti adal ti sangsangka-
maysa a panagtignay ken dagus a
panangbukel ken panangpatibker
kadagiti timpuyog da. m

Dagiti kaso nga inyuli ti
IALAG, paibasbasura
INRUPIR ti politikal a balud a ni Ran-
dall Echanis nga insigidan nga ibasu-
ra amin a parparbo a kaso nga inyuli
ti nawaswas nga Inter-Agency Legal
Action Group (IALAG) laban kadagiti
aktibista, kadagiti masussuspetsa a
komunista, ken kadagiti tagasuporta
da. Kuna ni Echanis, deputy secretary-
general ti Kilusang Magbubukid ng Pi-
lipinas, awan ti serbi ti panangwas-
was iti IALAG no saan nga ibasura
amin a parparbo ken malisyoso a ka-
so laban kadagiti aktibista, karaman

ti parparbo a kaso laban kenkuana.

Naaresto ni Echanis idi Enero
2008 gapu iti pannakairaman na ka-
no iti maysa a masaker idiay Ino-
pacan, Leyte idi dekada 1980. Mai-
bilang met kadagiti naakusaran da
Bayan Muna Rep. Satur Ocampo ken
chief consultant ti National Demo-
cratic Front a ni Prof. Jose Ma. Si-
son. Madama a nakabalud ni Echanis
iti Manila City Jail.

Winaswas ni Gloria Arroyo ti IA-
LAG idi Mayo 15 iti sango ti nair-
teng nga internasyonal a presyur la-
ban ditoy. Maibilang daytoy kadagi-
ti rekomendasyon ni United Nations
Special Rapporteur Prof. Philip Al-
ston nga indatag na manen iti UN
Human Rights Council idi Abril.

Manipud idi nabukel daytoy idi
2007, ti IALAG ket dagus a nagapit
ti panagsupyat manipud kadagiti
grupo a mangitantandudo iti karbe-
ngan-tao, aktibista, ken kritiko ti
rehimen nga Arroyo. Indauluan ti
IALAG iti panangiyuli kadagiti par-
parbo a kaso laban kadagiti aktibis-
ta, ligal nga oposisyon, lider, ken
miembro ti progresibo nga organisa-
syon ken dadduma pay a kritiko ti
rehimen. Panggep met daytoy a ka-
luban dagiti krimen ti militar ken
polis kadagiti politikal a pammapat-
ay ken panangdukot kadagiti maaw-
awagan a kabusor ti estado.

Opensiba dagiti Maoista a gerilya iti India,
naimballigian

DUAPULO ket innem nga elemento ti kabusor ti napapatay kadagiti
nagsasaruno nga opensiba dagiti gerilya ti Communist Party of India-
Maoist manipud Abril inggana Hunyo. Sangapulo ket uppat met a po-
lis ken elemento a paramilitar ti nasugatan kadagitoy a labanan.

Dua a polis ti natay ken walo pay ti nasugatan idi ambusen dagi-
ti Nalabaga a gerilya iti distrito ti Bokaro ti lumablabas a lugan da-
giti polis itay Hunyo 16. Immuna ditoy, idi Hunyo 10 ket 11 polis ti
natay bayat nga innem ti nasugatan idi pabettakan ti bomba ti nag-
luganan da a van iti distrito ti West Singhbhum, 100 kilometro ma-
nipud iti kabisera ti Ranchi, estado ti Jharkhand.

Immuna ditoy, 10 paramilitar ti natay iti maysa nga opensiba da-
giti gerilya iti Orissa idiay daya nga India iti maysa a minasan ti
bauxite idi Abril 2009.

Kabayatan na, sinakup met dagiti tagasuporta ti CPI-Maoist ti
Lalgarh iti daya a paset ti estado ti Bengal. Rinaut dagiti tagasupor-
ta ti Peoples Committee Against Police Attrocities (PCPA) ti kampo ti
polis idiay Salboni, Rangrah ken Dharampur. Pinatuduan da kadagiti
bala ti nasao a kampo ken dinadael da dagiti outpost na. Rinaut da
pay ti opisina ti rebisyonista a partido ti Communist Party of India
wenno CPI-Marxist ken dinemolis da ti dua a kadsaaran a pasdek na.

Kuna da, dagitoy ket maysa a porma ti ispontanyo a panagtignay
laban iti kinaranggas ken kriminalidad nga ar-aramiden dagiti polis
ken CPI- Marxist. Napilitan a pimmanaw dagiti polis ken tallo met a
lider ti CPI-Marxist ti natay iti nasao a panagraut.

1 bilyon ti mabisbisinan iti intero a lubong
MAYSA a bilyon wenno maysa nga apagkanemen (1/6) ti populasyon
ti lubong ti nailuspak iti bisin. Dandani amin dagiti awanan ti mak-
an ket adda kadagiti atrasado a pagilian: 642 milyon iti rehiyon nga
Asia-Pacific ken 265 milyon iti Africa.

Ti panagdakkel ti bilang dagiti mabisbisinan ket gapu ti nabab-
baba a pastrek ken nakarkaro a kinaawan panggedan bunga ti sanga-
lubongan a krisis iti pinansya. Saanen a kabaelan ti nakaad-adu nga
umili ti presyo ti taraon a ngimmato iti abereyds a 24% manipud
2006 inggana 2008 kadagiti atrasado a pagilian, segun iti Food and
Agricultural Organization (FAO) ti United Nations.

Kuna ti FAO, ti agpangpangato a presyo ti taraon ket kaipapanan
na ti dakkel a kissay iti kabaelan a gumatang ti marigrigat a konsyu-
mer nga aggasgasto iti inggana 60% ti pastrek da para kadagiti kang-
runaan a taraon.

Bayat a kumarkaro ti bisin iti kabuklan ti lubong, ad-adda met a
nabakbaknang ita dagiti nadudur-as a pagilian. Sangapulo ket lima a
porsyento(15%) laeng dagiti mabisbisinan ti adda kadagiti kangruna-
an a kapitalista a pagilian.

